
1. Yfirlit yfir verkið 

Hjúkrunarheimilið mun innihalda 60 hjúkrunarrými á tveimur hæðum, auk sameiginlegra rýma og 
stoðrýma. Heildarflötur byggingarinnar verður rúmir 4000 fermetrar. 

2. Framkvæmdir 

Fyrri hluta aprílmánaðar var allt kapp lagt á að ljúka við fyrsta hluta jarðvegspúða með það að 
markmiði að hefja mótauppslátt og uppsteypu sem fyrst. 

Um miðjan apríl hófst svo loks vinna við uppsteypu sökkla og hélt sú vinna áfram út mánuðinn eftir 
því sem svæði með tilbúinni fyllingu leyfði. 

Samhliða mótauppslætti, járnbendingu og steypu sökkla hélt jarðvinna áfram á þeim svæðum sem 
eftir voru en gert er ráð fyrir að jarðvinnu undir sjálfa bygginguna ljúki loks að fullu í maí. 

 

 

Efri myndin hér að ofan var tekin 3. apríl en sú neðri var tekin 30. apríl 



 608 7030 
Hjúkrunarheimili í Sveitarfélaginu Árborg 

 

Bls. 3 of 4 
 

3. Staða verks miðað við áætlanir 

Þann 28. apríl sendi verktaki frá sér orðsendingu, þar sem farið er fram á 14 vikna framlengingu á 
verktíma í ljósi þeirra tafa sem orðið hafa í tengslum við jarðvinnuhluta framkvæmdarinnar. Að mati 
FSR eru raunverulegar tafir á þessu stigi frekar á bilinu 8-10 vikur en að sögn fulltrúa verktaka hafa 
þeir í kröfu sinni tekið með í reikninginn að ráðgerð full afköst í uppsteypu nást ekki fyrr en jarðvinnu 
er með öllu lokið enda takmarkast nú mótateymið af því svæði þar sem jarðvegspúði er tilbúinn. 

FSR mun í formlegu svari við orðsendingunni gera grein fyrir sínu mati um 8-10 vikur en engu að 
síður leggja til að fram fari sameiginlegt endurmat á stöðu verksins þegar jarðvinnu undir byggingu 
verður lokið og fullum afköstum í uppsteypu náð. 

Ljóst er að ef mat verktaka á töfum framkvæmda stenst, mun það hafa í för með sér að byggingunni 
verður ekki skilað fyrr en um miðjan október 2021. 

4. Aukaverk, viðbætur og breytingar  

Líkt og áður hefur komið fram í framvinduskýrslum hefur verið talsvert um magnaukningar og 
aukaverk í jarðvinnuhluta verksins. Verður það fyrst og fremst rakið til þess að hönnunargögn gerðu 
ráð fyrir betri grundurnaraðstæðum og minna umfangi en raunin varð, auk þess sem upp hafa komið 
önnur einstök mál á borð við færslu háspennustrengs. 

5. Yfirlit yfir fjárhagsstöðu verks 

Hingað til hafa greiðslur fyrir hefðbundna framvindu verið lægri en áætlað var en að sama skapi 
hlutfall magnaukninga og aukaverka mun hærra en gert var ráð fyrir á þessu stigi framkvæmdanna.   

Í kostnaðaráætlun verkefnisins er gert ráð fyrir bæði aukaverkum og magnaukningum og því er enn 
sem komið er ekki ástæða til að ætla að umfang þess sem upp hefur komið á stigi jarðvinnu hafi áhrif 
á heildarútkomu verksins, þrátt fyrir að vissulega sé búið að ganga hraðar á þá sjóði í upphafi verks 
en ráðgert var. 

Fram kom í framvinduskýrslu marsmánaðar að áætla mætti að í lok jarðvinnu verði samanlagður 
kostnaður við aukaverk og magnaukningar orðinn á bilinu 50 til 60 milljónir króna. Nú er allt útlit fyrir 
að sú tala verði öllu hærri, eða á bilinu 70 til 75 milljónir króna. Endanlegt umfang magnbreytinga og 
aukaverka frá jarðvinnuhluta framkvæmdanna mun ekki liggja fyrir fyrr en að maímánuði liðnum og 
verður gerð grein fyrir heildarkostnaði þeirra í framvinduskýrslu maí. 

Hér má sjá heildarkostnaðaryfirlit verksins, ásamt áætlaðri dreifingu milli ára og útkomuspá: 

Hér má sjá fjárhagsyfirlit sem sýnir stöðu kostnaðar við verkefnið síðastliðin mánaðamót: 

 

Líkt og fram kemur í yfirlitum og texta hér að framan hefur greiðsludreifing í verkinu ekki verið í 
samræmi við áætlun. Fyrir vikið hefur áætlun fyrir dreifingu kostnaðar milli ára verið uppfærð og 
verður greiðsluáætlun verkkaupa uppfærð til samræmis í kjölfarið. 

Hér má sjá hvernig uppfærð útkomuspá gerir ráð fyrir að rúmlega 476 milljónir færist á milli ára og 
komi þannig til greiðslu árið 2021 í stað 2020 eins og áður var ráðgert: 

 
 

Hafi verkkaupi athugasemdir eða ábendingar við það sem kemur fram í þessari skýrslu eða við 
þjónustu FSR má hafa samband við verkefnisstjóra eða senda ábendingar á abendingar@fsr.is. 

 

Reykjavík, 20. maí 2020    

        

       _____________________________ 

         Hreinn Sigurðsson, verkefnisstjóri 

